
ՀՀ ֆինանսների նախարարի 2017 թվականի 

մայիսի 30-ի N 265-Ա  հրամանի      
Օրինակելի ձև

ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2021 թվականի մայիսի 12-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՓԱԲ-ԳՀԱՊՁԲ-21/9
<<Փորձաքննությունների ազգային բյուրո>> ՊՈԱԿ-ի կարիքների համար գրենական պիտույքների ձեռքբերման նպատակով կազմակերպված ՓԱԲ-ԳՀԱՊՁԲ-21/9 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 11.05.2021 թ. ստացված հարցադրումները և դրանց վերաբերյալ 12. 05. 2021 թ.  տրամադրված պարզաբանումները`
Հարցադրում N 1 
Խնդրում եմ տալ պարզաբանում ՓԱԲ-ԳՀԱՊՁԲ-21/9 ծածկագրով գնանշման հայտի վերաբերյալ առաջացած ներքոնշյալ հարցի վերաբերյալ՝ 

1.Նշել եք, որ Ձեզ հարկավոր է A4 ձևաչափի թուղթ հետևյալ պարամետրերով՝

Թուղթ A4 ձևաչափի խտությունը՝ 80գր/մ 2 , սպիտակացումը 161CIE%, հաստությունը՝ առնվազն 106Մկմ, անթափանցելիությունը՝ առնվազն 93%, չափը 210 մմ x 297 մմ, գույնը սպիտակ, մակերեսը հարթ, ծածկողականությունը ըստ պետական չափանիշների, նախատեսված միակողմանի և երկկողմանի տպագրության համար: Գործարանային փաթեթավորմամբ: Յուրաքանչյուր տուփում 500 թերթ:

1. Խնդրում եմ պարզաբանել. ինչով է պայմանավորված A4 ձևաչափի թղթի առնվազն 93% անթափանցելիության պայմանը: A դասի թուղթ է համարվում 161CIE-ից բարձր սպիտակություն, 91%-ից բարձր անթափանցելիություն ունեցող թուղթը, իսկ A+ դասի թուղթ է համարվում 165CIE-ից բարձր (մինչև 175CIE) սպիտակություն, 92%-ից բարձր անթափանցելիություն ունեցող թուղթը: Մեր ընկերությունը, հանդիսանում է թուղթ արտադրող ընկերության պաշտոնական ներկայացուցիչը Հայաստանում, որը ներմուծում է Reflex մակնիշի A4 չափսի պրեմիում դասի թուղթ, որը ունի 165CIE սպիտակություն, 92% անթափանցելիություն: Հետևաբար խնդրում եմ փոփոխել պահանջվող պարամետրը, ինչը հնարավորության կտա մեր կազմակերպությանը ևս մասնակցելու Ձեր կողմից հայտարավարծ ՓԱԲ-ԳՀԱՊՁԲ-21/9 ծածկագրով մրցույթին:
Պարզաբանում N 1.
ՓԱԲ-ԳՀԱՊՁԲ-21/9  ծածկագրով գնանշման հարցման ընթացակարգի հրավերը /այսուհետ՝ հրավեր/ կազմված է <<Գնումների մասին>> ՀՀ օրենքի /այսուհետ՝ Օրենք/ և ՀՀ կառավարության 2017 թվականի մայիսի 4-ի թիվ 526-Ն որոշման /այսուհետ՝ Կարգ/ պահանջներին համապատասխան: Հրավերի 20-րդ չափաբաժնով նախատեսված A4 ձևաչափի թուղթը՝ համապատասխան տեխբնութագրով, հանդիսանում է այն գնման առարկան, որն անհրաժեշտ է <<Փորձաքննությունների ազգային բյուրո>> ՊՈԱԿ-ին /այսուհետ՝ Կազմակերպություն/: Հրավերում ներառված A4 ձևաչափի թղթի տեխնիկական բնութագրի ընտրության նպատակահարմարությունը պայմանավորված է այն հանգամանքով, որ տվյալ տեսակի թղթի կիրառմամբ վերջին տարիներին Կազմակերպությունում առկա տպիչները աշխատել են հնարավորինս անխափան:

Միաժամանակ հայտնում եմ, որ.

 Օրենքի 3-րդ հոդվածի 1-ին մասի  1-ին և 2-րդ կետերի համաձայն, այն է՝ 

<<1. Սույն օրենքի նպատակն է ապահովել գնումների գործընթացում հատուցման դիմաց արժեք, այն է`

1) պատվիրատուին վերապահված լիազորությունների կատարման համար անհրաժեշտ` կարիքին համապատասխան ապրանքների, աշխատանքների և ծառայությունների ձեռքբերում` համարժեք հատուցմամբ.

2) գնումների և գնումների գործընթացի տնտեսող, արդյունավետ և օգտավետ իրականացում:…>>:

Օրենքի 13-րդ հոդվածի 1-ին մասի և 2-րդ մասի համաձայն, այն է՝

<<1. Գնման առարկայի բնութագրերը պետք է ամբողջությամբ և հստակ նկարագրեն ձեռք բերվող ապրանքի, աշխատանքի կամ ծառայության հատկանիշները, դրանց ձեռքբերման և վճարման պայմանները` բացառելով տարակերպ մեկնաբանությունը: Գնման առարկայի բնութագրերը, որոնք ներառում են նաև պայմանագրի գինը, ընդգրկվում են պայմանագրում:

2. Գնման առարկայի բնութագրերը`

1) պետք է մրցակցության հավասար պայմաններ ապահովեն հնարավոր մասնակիցների համար.

2) չպետք է հանգեցնեն գնումների գործընթացում մրցակցության համար չհիմնավորված խոչընդոտների առաջացմանը.

3) պետք է լինեն օբյեկտիվորեն հիմնավորված և համարժեք լինեն այն կարիքին, որի բավարարման նպատակով կատարվում է տվյալ գնումը.

4) ներառում են գնման առարկայի մասնագրի, տեխնիկական տվյալների, իսկ աշխատանքների դեպքում` նաև աշխատանքների ծավալաթերթի, ժամանակացույցի և այլ ոչ գնային պայմանների ամբողջական և համարժեք նկարագրությունը:…>>:

ՀՀ կառավարության 2017 թվականի մայիսի 4-ի թիվ 526-Ն որոշման /այսուհետ՝ կարգ/ 22-րդ կետի համաձայն, այն է՝  

<<22. գնման առարկայի բնութագրերը սահմանելիս պետք է հաշվի առնել, որ դրանց պետք է բավարարեն մեկից ավելի հնարավոր մասնակիցներ և արտադրողներ՝ բացառությամբ գնումը սույն կարգի 23-րդ կետի 4-րդ ենթակետով նախատեսված հիմքով կատարելու դեպքերի:…>>:

Վերոգրյալից ելնելով պետք է նշել, որ հրավերում ներառված A4 ձևաչափի թղթի տեխնիկական բնութագիրը կազմելիս պահպանվել են նշված իրավակարգավորումները:

Ելնելով վերոգրյալից և հաշվի առնելով այն հանգամանքը, որ ՓԱԲ-ԳՀԱՊՁԲ-21/9 ծածկագրով գնանշման հարցման ընթացակարգի գնահատող հանձնաժողովը հրավերում փոփոխություն կատարելը գտնում է ոչ նպատակահարմար, առաջարկում ենք Ձեր կողմից առաջարկվող թղթի որակը ստուգելու նպատակով ներկայացնել նմուշ /ներառյալ սերտիֆիկատը/, հետագայում  A4 ձևաչափի թղթի ձեռքբերում կազմակերպելիս տեխնիկական բնութագրում ներառման նպատակահարմարության գնահատման նպատակով:
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ՓԱԲ-ԳՀԱՊՁԲ-21/9 ծածկագրով գնահատող հանձնաժողովի քարտուղար Արմեն Մկրտչյանին:

Հեռախոս՝ (010) 777710 (133)։
Էլեկոտրանային փոստ՝ grancumarmeps@gmail.com։

Պատվիրատու` <<Փորձաքննությունների ազգային բյուրո>> ՊՈԱԿ:

